ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսների նախարարություն
	18.08.2025թ.

	
	01/34-2/17573-2025

	Ձեր 22.07.2025թ. N ՆՄ//20408-2025 գրությամբ ներկայացված՝ «Հայաստանի Հանրապետության 2025 թվականի պետական բյուջեի մասին» ՀՀ օրենքում վերաբաշխում, ՀՀ կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է միջծրագրային վերաբաշխման միջոցով ՀՀ 2025թ. պետական բյուջեի 1032 «Տարեց և (կամ) հաշմանդամություն ունեցող անձանց աջակցություն» ծրագրի 11001. Տարեց և (կամ) հաշմանդամություն ունեցող անձանց շուրջօրյա խնամքի ծառայություններ» միջոցառման գծով նվազեցնել 14,370.0 հազ. դրամ՝ ուղղելով 1160 ծրագրի 11013. Հաշմանդամություն ունեցող անձանց շուրջօրյա  խնամքի  ծառայություներ համայնքահենք փոքր խմբային տներում» միջոցառմանը:
Նշված գումարը նախատեսվում է Ակնաշենի համայնքային փոքր տան համար, որտեղ բնակվելու են 18 տարին լրացած հաշմանդամություն ունեցող, այդ թվում` մտավոր և հոգեկան առողջության խնդիրներ ունեցող թվով 12 շահառու՝ 8 հաստիքային միավորի միջոցով:
Այս կապակցությամբ հայտնում ենք, որ համաձայն ՀՀ կառավարության 10.11.2022թ. «Տարեց և (կամ) հաշմանդամություն ունեցող անձանց խնամքի տրամադրման կարգը, պայմանները, չափորոշիչները, տրամադրվող խնամքի ձևերը, խնամքի տրամադրումը մերժելու հիմք հանդիսացող հիվանդությունների ցանկը հաստատելու մասին» N 1744-Ն որոշման (այսուհետ՝ Որոշում)` փոքր տունը համայնքահեն ծառայություն է, որը կարող է գործել պետական մարմինների կամ տեղական ինքնակառավարման մարմինների ենթակայությամբ, պետություն – համայնք - հասարակական կազմակերպությունների համագործակցությամբ` դրամաշնորհի տրամադրման պայմանագրի հիման վրա։ Որոշման Հավելված N2-ի 3-րդ կետով սահմանվում են նաև համայնքային փոքր տներում տրամադրվող խնամքի և մասնագետների հաստիքային միավորների չափորոշիչները,  մասնավորապես՝ տնօրեն կամ տնօրենի տեղակալ՝ 1 հաստիքային միավոր, սոցիալական աշխատող՝ 1 հաստիքային միավոր, աշխատանքային թերապիայի մասնագետ՝ 1 հաստիքային միավոր և սոցիալական սպասարկող՝ 2 հաստիքային միավոր՝ ընդհանուր տիպի փոքր տան համար և 1 շուրջօրյա հերթափոխ՝ հատուկ (մասնագիտացված) փոքր տան համար: 
Այսպիսով, ըստ Որոշմամբ սահմանված պահանջների՝ կարծում ենք, որ 12 հոգու սպասարկումը պետք է իրականացվի առավելագույնը 6 հաստիքային միավորով,  այն էլ հատուկ (մասնագիտացված) փոքր տան դեպքում: 
Ելնելով վերոգրյալից և ծախսարդյունավետության տեսանկյունից՝ խնդրում ենք հիմնավորմամբ պարզաբանել 12 շահառուի սպասարկումը 8 հաստիքային միավորի միջոցով իրականացնելու նպատակահարմարությունը, ինչպես նաև առաջարկում ենք դիտարկել տեղական ինքնակառավարման մարմինների մասնակցությունը այս միջոցառման ֆինանսավորման համար:











Միաժամանակ, խնդրում ենք նաև ներկայացնել ներկայումս գործող 5 համայնքային փոքր տների յուրաքանչյուրի գծով ծախսակազմերը տարանջատված տեսքով՝ ընդգրկելով  նաև փաստացի ֆինանսավորումներն՝ ըստ պետական բյուջեի և դոնոր հանրույթի ռեսուրսների հաշվին:
Եթե համայնքային փոքր տներում վերաբնակեցումը նպատակ է հետապնդում նաև բեռնաթափել այլ շուրջօրյա խնամքի հաստատությունների ծանրաբեռնվածությունը, ապա խնդրում ենք Նախագծի հիմնավորմամբ պարզաբանել այլ շուրջօրյա խնամքի հաստատությունների ծախսերի նվազեցման հնարավորությունները:
Հաշվի առնելով վերոգրյալը՝ հայտնում ենք, որ Նախագծի վերաբերյալ վերջնական դիրքորոշում կարող ենք հայտնել վերը թվարկված դիտարկումների մասով համապատասխան պարզաբանումներ ստանալուց հետո:

	







 







 

























 Չի ընդունվում, քանի որ համաձայն ՀՀ կառավարության 10.11.2022թ. «Տարեց և (կամ) հաշմանդամություն ունեցող անձանց խնամքի տրամադրման կարգը, պայմանները, չափորոշիչները, տրամադրվող խնամքի ձևերը, խնամքի տրամադրումը մերժելու հիմք հանդիսացող հիվանդությունների ցանկը հաստատելու մասին» N 1744-Ն որոշման Հավելված N2-ի 3-րդ կետի մասնագիտացված փոքր տան համար կպահանջվի 8 հաստիքային միավոր, մասնավորապես՝ տնօրեն կամ տնօրենի տեղակալ՝ 1 հաստիքային միավոր, սոցիալական աշխատող՝ 1 հաստիքային միավոր, աշխատանքային թերապիայի մասնագետ՝ 1 հաստիքային միավոր և սոցիալական սպասարկող՝ 1 շուրջօրյա հերթափոխ (5 հաստիքային միավոր)։ Նշեմ նաև, որ սոցիալական սպասարկողների համար համաձայն ՀՀ կառավարության 01.02.2007թ. թիվ 201-Ն որոշման, Հավելված N 1-ի, Ցանկ N 1-ի 2-րդ կետի սահմանված է շաբաթական 36 ժամ տևողությամբ աշխատաժամանակ։

Աշխատանքային կարգով քննարկվել է ՀՀ ֆինանսների նախարարության հետ: Ներկա պահին առկա է 251 հոգանոց հերթացուցակ մասնագիտացված կազմակերպություններ ընդունվելու համար, որով պայմանավորված շուրջօրյա խնամքի   հաստատությունների բեռնաթափում և ծախսերի նվազեցման  գործընթաց հնարավոր չէ  իրականացնել:







